R E L A C I O N

PËR  PROJEKT-URDHRIN
“PËR NGRITJEN E TASK - FORCËS NDËRINSTITUCIONALE PËR MENAXHIMIN E SEZONIT TURISTIK VEROR 2022”
I. QËLLIMI I PROJEKT-URDHRIT DHE OBJEKTIVAT QË SYNOHEN TË ARRIHEN
Qëllimi i këtij projekt-urdhri, që vjen si propozim i Ministrit të Turizmit dhe Mjedisit, është ngritja e Task - Forcës Ndërinstitucionale të sezonit turistik veror 2022, e cila asiston Komitetin për Menaxhimin e Sezonit Turistik (KMST) dhe është përgjegjëse për ndjekjen dhe zbatimin në afat të masave përgatitore të përcaktuara në planin e masave, miratimi i planit të masave për sezonin turistik veror 2022.

Në vijim të problematikave të hasura gjatë sezonit turistik veror 2021, lind e nevojshme që edhe për vitin 2022 të ndiqet e njëjta procedurë për menaxhimin e sezonit turistik.
II. VLERËSIMI I PROJEKT-URDHRIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Miratimi i këtij projekt-urdhri nuk është parashikuar në programin analitik të akteve të Ministrisë së Turizmit dhe Mjedisit, por është në përputhje me Programin Politik të Këshillit të Ministrave dhe Strategjinë Kombëtare për Zhvillimin e Qëndrueshëm të Turizmit 2019 – 2023.
III. ARGUMENTIMI I PROJEKT-URDHRIT LIDHUR ME PËRPARËSITË, PROBLEMATIKAT, EFEKTET E PRITSHME
Nëpërmjet ngritjes së Task-forcës synohet:

· Koordinimi në nivel specialistësh për shkëmbimin e shpejt të informacionit  nëpërmjet institucioneve të përfshira duke krijuar regjistra të mirëfilltë turistikë me informacion të gjerë përsa i përket subjekteve si: kapaciteti akomodues, numri i shtretërve, numri i punonjësve, numri i çadrave nëse disponojnë stacion plazhi, pagat, përgjegjësia tatimore, qarkullimi, çmimet për dhomë, kategorizimi i strukturës, adresa e saktë, etj.
· Pajisja e stacioneve të plazhit me lejet përkatëse dhe lidhja e kontratave respektive me bashkinë  përpara fillimit të sezonit turistik.
· Inspektime të përbashkëta në mënyrë që mos të ketë prezencë të shtuar në subjekte në lidhje me problematika të ndryshme. 
· Koordinimi ndërinstitucional për mbarëvajtje dhe menaxhim sa më të mirë të sezonit turistik veror 2022.
IV. VLERËSIMI I LIGJSHMËRISË, KUSHTETUESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projekt-urdhri është hartuar në përputhje me nenin 100 të Kushtetutës dhe të pikës 2, të nenit 64, të ligjit nr.93/2015 “Për Turizmin”, i ndryshuar.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE 
Ky projekt-urdhër nuk ka për qëllim përafrimin e legjislacionit me Acquis Communautaire.

VI. PËRMBLEDHJE SHPJEGUESE E PËRMBAJTJES SË PROJEKT-URDHRIT: 
Projekt-urdhri për ngritjen e Task-Forcës ndërinstitucionale të sezonit turistik veror parashikon si më poshtë:
Ngritja e Task-Forcës ka për synim asistimin që do t’i bëhet Komitetit për Menaxhimin e Sezonit Turistik (KMST) dhe njëkohësisht do të jetë përgjegjës për ndjekjen dhe zbatimin në afat të masave përgatitore të përcaktuara në planin e masave për sezonin turistik veror. Task-Forca do të asistohet nga Ministria e Turizmit dhe Mjedisit dhe në përbërje do të ketë përfaqësi nga institucionet qëndrore si Ministria e Infrastrukturës dhe Energjisë, Ministria e Bujqësisë dhe Zhvillimit Rural, Ministria e Brendshme, Ministria e Mbrojtjes, Ministria për Evropën dhe Punët e Jashtme, Ministria e Shëndetësisë dhe Mbrojtjes Sociale, Ministria e Kulturës, Ministria e Financave dhe Ekonomisë, Njësitë e Vetqeverisjes Vendore, Prefekturat, agjenci dhe drejtori të përgjithshme në varësi të institucioneve të sipërpërmendura.

Task-Forca për sezonin turistik veror 2022 do të ketë disa detyra kryesore:

· Të udhëzojë përgatitjen dhe të miratojë tërësinë e veprimtarive që do të kryejë çdo institucion/agjenci zbatuese, në zbatim të  planit të masave për sezonin turistik;
· Të bashkërendojë veprimtaritë ndërmjet institucioneve zbatuese. Të analizojë në vijimësi zbatimin e masave për çdo institucion;
· Të propozojë, nëse është e nevojshme, nxjerrjen e akteve nënligjore, që i shërbejnë zbatimit të masave përgatitore, sipas planit të masave;
Të ngarkojë me detyra drejtuesit dhe strukturat zbatuese të drejtpërdrejta, të veprimtarive të planifikuara në planin e masave për sezonin turistik. Në lidhje me organizmin e mbledhjeve, Task-Forca do të mblidhet të paktën, 2 (dy) herë në muaj dhe çdo përfaqësues do të raportojë mbi ecurinë e veprimtarive për institucionin/agjencinë zbatuese që përfaqëson. Ndërsa Ministri i Turizmit dhe Mjedisit do t’i raportojë Kryeministrit për rezultatet e arritura dhe për çështje të rëndësishme që kërkojnë zgjidhje të menjëhershme.
VII. INSTITUCIONET DHE ORGANET QË NGARKOHEN PËR ZBATIMIN E URDHRIT
Ngarkohet Ministria e Turizmit dhe Mjedisit, Ministria e Infrastrukturës dhe Energjisë, Ministria e Kulturës, Ministria e Shëndetësisë dhe Mbrojtjes Sociale, Ministria Financave dhe Ekonomisë, Ministria e Brendshme, Agjencia Kombëtare e Turizmit, Agjencia Kombëtare e Bregdetit, Agjencia Kombëtare e Mjedisit, Agjencisë Kombëtare të Zonave të Mbrojtura, Autoriteti Rrugor Shqiptar, Drejtoria e Përgjithshme e Policisë së Shtetit, Inspektoriati Shtetëror Shëndetësor, Drejtoria e Përgjithshme e Tatimeve, Autoriteti Kombëtar i Ushqimit, Inspektoriati Kombëtar i Mbrojtjes se Territorit, Agjencia Kombëtare e Mbrojtjes Civile, për zbatimin e këtij urdhri.

VIII. MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKT-URDHRIT
Për hartimin e këtij projekt-urdhri kanë kontribuar Drejtoria e Programimit, Standardizimit dhe Harmonizimit të Kuadrit Rregullator dhe Drejtoria e Programeve të Zhvillimit të Turizmit.

Plani i masave është dërguar për mendim pranë: Ministrisë së Brendshme, Ministrisë së Financave dhe Ekonomisë, Ministrisë së Infrastrukturës dhe Energjisë, Ministrisë së Shëndetësisë dhe Mbrojtjes Sociale, Ministrisë së  Kulturës, Autoritetit Rrugor Shqiptar, Policisë së Shtetit, Inspektoriatit Shtetëror Shëndetësor, Drejtorisë së Përgjithshme të Tatimeve, Autoritetit Kombëtar të Ushqimit, Inspektoriatit Kombëtar të Mbrojtjes së Territorit, Agjencisë Kombëtare të Mbrojtjes Civile, Agjencisë Kombëtare të Bregdetit, Agjencisë Kombëtare të Turizmit dhe Agjencisë Kombëtare të Zonave të Mbrojtura.
Agjencia Kombëtare e Turizmit ka dhënë dakordësinë duke sugjeruar si më poshtë vijon:

AKT të figurojë në kolonën e institucioneve bashkëpunuese për detyrën si më poshtë:

"Të organizojë dhe mbështesë veprimtaritë argëtuese në bashkëpunim me Njësitë e Vetëqeverisjes Vendore, shoqata, institucione qëndrore dhe lokale, publike dhe private, etj. Të hartojë dhe publikojë kalendarin e festave lokale. Për vitin 2022, çdo aktivitet argëtues i lejuar në përputhje me rekomandimet dhe urdhrat e MSHMS."
Lidhur me sugjerimin, nëpërmjet të cilës Agjencia Kombëtare e Turizmit kërkon të figurojë në kolonën e institucioneve bashkëpunuese, sqarojmë se ky sugjerim u reflektua në planin e masave.  

Agjencia Kombëtare e Bregdetit ka konfirmuar detyrat funksionale duke sugjeruar që të rishikohet vetëm pika 5, ku ndër detyrat e AKB-së është përcaktuar dhe:

“Të kontrollohen shkarkimet e ujërave të përdorura në zonat e pushimit dhe të plazheve”.

AKB është e mendimit se kjo pikë nuk duhet ti referohet AKB-së, duke qenë se një konstatim i tillë kërkon analiza të ujit, të cilat nuk janë në kompetencë AKB-së.

Departamenti për Sigurinë Publike, Drejtoria e Përgjithshme e Policisë së Shtetit ka dërguar disa mendime për draft Planin e Masave për sezonin turistik 2022, duke sugjeruar si vijon:

Nisur nga problematikat e identifikuara/konstatuara gjatë sezonit turistik veror 2021, sugjerojmë se është e domosdoshme reflektimi në Planin e Masave për sezonin turistik veror 2022, i disa detyrave shtesë me afate konkrete për institucionet përgjegjëse dhe më konkretisht:
· Për Agjencinë Kombëtare të Bregdetit dhe Njësitë e Vetëqeverisjes Vendore, etj, të përcaktohet rakordimi i punës për zbatimin në kohë të proçedurave të miratimit të kontratave me subjektet që ofrojnë shërbimin e Stacionit të Plazhit, sipas përcaktimeve të bëra në VKM nr. 171, datë 27.03.2019 “Për miratimin e rregullores “Për kushtet dhe kriteret e ushtrimit të veprimtarisë së Stacionit të Plazhit”, i ndryshuar, pasi gjatë sezonit turistik verorë ka patur problematika në këtë drejtim, si:
· Vonesa në miratimin e kontratave të ushtrimit të veprimatarisë së  “Stacionit Plazhit”,

· Mbivendosje në terren të sipërfaqeve dhe mos përcaktim i qartë i kufizimeve të “Stacionit Plazhit”, gjë e cila  në shumë raste u shoqërua me konflikte në mes subjekteve të kësaj veprimtarie.

· Mangësi në plotësimin e kushteve nga subjektet private “stacione plazhi” të parashikuara në kontratat e përbashkëta, pasi u konstatua se nga rreth 631 kulla vrojtimi që duhet të ishin ngritur në zonën e plazheve në shkallë vendi, u ngritën afersisht 334 kulla, nga të cilat jo të gjitha ishin funksionale sipas standarteve të kërkuara pasi:

· Nuk kishin punonjës për vrojtim dhe dhënien e ndihmës së nevojshme për pushuesit që rrezikonin mbytjen në det;

· Mungonin pajisjet e miratuara që duhet të mbahen nga personeli i këtij shërbimi për dhënien e ndihmës së parë pushuesve që kërkojnë ndihmë në rast rreziku për mbytje.. 

· Jo i gjithë personeli i shërbimit të kullave të vrojtimit ishte i trajnuar për kryerje të kësaj detyre. 

· Mangësi në vendosjen e bovave e shenjave treguese e paralajmëruese në det, për ofrimin e shërbimit të Stacionit të Plazhit nga subjektet përkatëse.
· Kryetarët e Bashkive dhe Njësive Administrative, të përmbushin detyrimet për zbatimin e ligjit nr. 79/2012 “Për miratimin e aktit normative, me fuqinë e ligjit, Nr.2, datë 25.07.2012 të Këshillit të Ministrave “Për krijimin e Task-Forcës për marrjen e masave të menjëhershme ndaj subjekteve që gjenerojnë zhurmë tej normave të lejuara në qendrat urbane dhe në zonat turistike e bregdetare”.
· Autoriteti Rrugor Shqiptar:
Mundësisht gjatë sezonit turistik (të paktën në muajt Korrik - Gusht), të shmangë ndërhyrje në akset kryesore rrugore, të cilat mund të krijojnë probleme në lëvizjen e qarkullimin normal dhe pa vonesa të automjeteve.
· Agjencia Kombëtare e Bregdetit dhe MTM :
Në bashkëpunim me Njësitë e Vetëqeverisjes Vendore dhe subjektet që ushtrojnë veprimtarinë e stacionit të plazhit, duhet të bashkëpunojnë më shumë në drejtim të rritjes së numrit të vëzhguesve të plazhit të trajnuar/certifikuar (pjesë e stacioneve të plazhit), si për rastet e plazheve publike dhe të subjekteve që ushtrojnë veprimtarinë e stacioneve të plazhit.
· Strukturat përgjegjëse të inspektimit në mjedis pranë AKM-së dhe MTM:
Si anëtarë të Task-Forcës në rang qarku të marrin masa të përmbushin përgjegjësitë ndaj subjekteve që gjenerojnë zhurma mjedisore tej normave të lejuara në qendrat urbane dhe në zonat turistike e bregdetare, sipas përcaktimeve të Aktit Normativ Nr.2, datë 25.07.2012 të Këshillit të Ministrave.
· Instituti i Shëndetit Publik:
Si anëtarë të Task - Forcës në rang qarku të marrin masa të përmbushin përgjegjësitë ndaj subjekteve që gjenerojnë zhurma mjedisore tej normave të lejuara në qendrat urbane dhe në zonat turistike e bregdetare, për matjen e nivelit të zhurmave/ndotjes akustike, etj sipas përcaktimeve Aktit Normativ Nr.2, datë 25.07.2012, Udhëzimit të përbashkët të MTM dhe Ministrisë së Shëndetësisë Nr. 8, datë 27.11.2007 “Për nivelet kufi të zhurmave në mjedise të caktuara”.

Departamenti për Kufirin e Migracionin, Drejtoria e Përgjithshme e Policisë së Shtetit ka dërguar Planin e Masave të Departamentit për Kufirin e Migracionin për Sezonin Turistik Veror 2022.

Në planin e masave janë të përshkruara me detaje detyrat funksionale që do të ndërrmeren. Propozohet se duhet të përfshihet në planin e masave të Task – Forcës detyra si më poshtë:

· “Do të bashkërendohet puna për vendosjen e sinjalistikës horizontale dhe vertikale, vijëzimet në rrugë dhe ndricimi i nevojshëm për të orientuar levizjen e sigurtë të turistëve nga terminali deri në dalje në bashkëpunim me Autoritetet portuale dhe MIE”.

Drejtoria për Koordinimin dhe Monitorimin e Prefekturave, Ministria e Brendshme ka shprehur dakordësinë për draft planin pas konsultimit dhe të marrjes së dakordësisë me prefektët e qarqeve.

Inspektoriati Shtetëror Shëndetësor, ka dërguar komentet përkatëse për detyrat si më poshtë vijon për pikat: 3 ndarja 3-të dhe pika 7 ndarjet 1,2,3:

· “Monitorimi për respektimin e distancës së vendosjes së tavolinave në ambjentin e bar-restoranteve sipas distancave të miratuara nga MSHMS”.

ISHSH sugjeron se, në bazë të ligjit 15/2016 dhe protokollit të sezonit turistik të hartuar nga Ministria e Shëndetësisë dhe Mbrojtjes Sociale dhe Ministria e Turizmit dhe Mjedisit, inspektimi i zbatimit të protokolleve në subjektet e gastronomisë për respektimin e distancës së vendosjes së tavolinave në ambjentin e bar - restoranteve sipas distancave të miratuara nga MSHMS, është kompetencë e Inspektoratit Shtetëror Shëndetësor.

· “Të rrisë prezencën në territor dhe efikasitetin e shërbimit ambulator, të urgjencës mjekësore në të gjitha destinacionet turistike me fluks të shtuar të vizitorëve”.  

Në këtë pikë duhet shtuar dhe ISHSH si institucioni kompetent për inspektimin e shërbimit parësor.

· “Të bëhen inspektime dhe kontrolle për respektimin e normave dhe rregullave higjeno - sanitare në objektet turistike, restorante e struktura akomoduese”.

Restorantet dhe baret nga ana e ISHSH, inspektohen vetëm për zbatimin e protokolleve për parandalimin e Covid-19, jo për kushtet higjieno sanitare. Si subjekte të cilat janë objekt inspektimi i ISHSH duhen shtuar subjektet e furnizimit me ujë të pijshëm, pishinat (kur nuk janë pjesë e strukturave akomoduese).

Autoriteti Kombëtar i Ushqimit shpreh dakordësinë me planin e masave dhe shtojnë se: “në kuadër të task - forcës për sezonin turistik veror, janë hedhur në regjistrin e riskut për vitin 2021 gjithë operatorët e biznesit ndaj të cilëve është vendosur masë administrative “gjobë”, të cilat do të rikategorizohen me risk në inspektimet e ardhshme (supermarket, tregtim mishi, njësi prodhimi - tregtimi ëmbëlsirash, markete, magazinë ushqimore, bar - restorante, fast - food-e, tregtim akullore).
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE
Zbatimi i projekt-urdhrit nuk ka efekte financiare shtesë për buxhetin e shtetit.
MINISTRI I TURIZMIT DHE MJEDISIT
MIRELA KUMBARO FURXHI
Konceptoi:   M. Hysenaj, Specialist

     R. Moçka, Drejtor


     E. Tarelli, Drejtor
Miratoi:       A. Karaja, Drejtor i Përgjithshëm
Konfirmoi:   L. Beqiraj Agalliu, Sekretar i Përgjithshëm
Relacion shpjegues për projekturdhërin “Për ngritjen e Task - Forcës Ndërinstitucionale për menaxhimin e sezonit turistik veror 2022”.

